
Mga kabayan nating naputulan ng binti, hindi nagpatinag sa kapansanan at patuloy na lumalaban sa buhay. Isang pedcab driver, dating roving aircon technician, dating construction worker at kabayan nating may diabetes ang magbabahagi ng kuwento ng kanilang hirap nang mawalan ng binti, kung paano sila nagpapatuloy sa buhay gamit ang kanilang artificial leg.

Pagkolekta ng manyika naman ang hilig ni Angelica Isip. Ngunit hindi lang basta pagkolekta ang ginagawa niya kundi siya mismo ang gumagawa ng mga ito na mistulang itsurang tao talaga. Ang kaniyang ‘reborn dolls’ ay gawa sa silicon o vinyl na umaabot umano ang paraan ng paggawa sa isa hanggang tatlong buwan depende sa laki at detalye ng manyika.

Bisikletang naging matunog gamitin nitong pandemya, malaki ang papel sa buhay ng kababayan nating si Lolo Conrado Magcalas ng Tondo, Maynila. Sa edad niyang 78 taong gulang, nagagawa niya ang iba’t ibang stunt sa kaniyang bisikleta.

Ang muling panunumbalik naman ng hilig ni JC Agpalo sa bike ang nagtulak sa kaniya para matuklasan ang ‘bamboo bike’ at ang pagkakatatag ng grupong ‘Bamboo Bikes Philippines’ kung saan nagsama-sama ang ilan sa mga Pinoy na mahihilig sa ganitong uri ng bisikleta.

Ma-inspire sa handog nating mga kuwento sa KBYN: Kaagapay ng Bayan kasama ang nag-iisang Kabayan Noli de Castro, Linggo Hunyo 5, 2022, 5PM sa A2Z, TeleRadyo, Kapamilya Channel, Kapamilya Online Live, youtube.com/ABSCBNNews at sa news.abs-cbn.com/live.
